
Numri i lëndës: 2018:030748 

Datë: 21.05.2019 

Numri i dokumentit:     00322655 

P.nr.1002/18 

 

NË EMËR TË POPULLIT 

 

 

GJYKATA THEMELORE PRIZREN DEPARTAMENTI I PËRGJITHSHËM 

DIVIZIONI PENAL Sipas gjyqtarit Refki  Piraj, me pjesëmarrjen e procesmbajtësit Halime 

Nixha  në lëndën penale kundër të pandehurit A.K nga Prizren, me numër personal ,  për shkak 

te veprës penale vjedhje nga Neni 325  të Kodit Penal të Republikës së Kosovës Nr.04/L-082 

(KPRK), duke vendosur sipas aktakuzës së Prokuroria Themelore Prizren  - Departamenti i 

përgjithshëm nr. PP/II.nr.1348-10/18 , të datës 25.06.2018 në seancën publike në praninë e 

Prokurorit të Shtetit Naim Gashi të pandehurit A.K,dhe mbrojtësit te tij av. H.S  me datë 

20.05.2019 mori  këtë: 

 

 

A K T G J Y K I M 
 

 

I pandehuri A.K i lindur më ..., me numër personal ... nga i ati D. e ema Sh. me banim 

ne rr. ." ..." nr. ... ka kryer shkollën fillore , i martuar me profesion agjent tregtar, shqiptar 

shtetas  i Republikës se  Kosoves.  

 

  ESHTE FAJTOR  

 

Se me datën  30.05.2018 rreth orës 10,30 min ne afërsi te objektit te ... e cila gjendet ne 

rr.”...” me qellim qe vetit ti sjell përfitim pasurore te kundërligjshëm ia merr pasurinë e 

luajtshme te dëmtuarit M.K,ne ate menyre i pandehuri pasiqe e dërgon te dëmtuarin qe ta 

tërheq pensionin  ne bankën e lartcekur, pasi del i dëmtari nga banka i i pandehuri i cili ishte 

duke pritur jashtë të njëjtin dhe pasi del i demturi jashtë bankës i afrohet te dëmtuarit dhe duke 

e  shfrytëzuar pakujdesin dhe moshën  e shtyre tete dëmtuarit fut dorën ne xhepin esakos dhe ia 

merr portofolin ne te cilin ishte shuma e të hollave ne  vlerë prej 150 (njëqindepesëdhjetë) 

Euro, para te pensionit te pleqërisë dhe pastaj largohet nga vendi i ngjarjes.  

 

Këso dore kane  kryer veprën penale vjedhje nga neni 325 /1 i Kodit Penal te 

Republikes se Kosoves.    

Pranohet marrëveshja për pranimin e fajësisë e lidhur ne mes te prokurorit te shtetit 

pranë Prokurorisë Themelore ne Prizren – Departamenti i përgjithshëm dhe te akuzuarit A.K 

me mbrojtësin av.H.S    PP./II.nr.1348-10/2018 te datës 25.06.2018 .  

    

Andaj gjykata ne kuptim te nenit 41, 49, 50 51 dhe 52 te KP te akuzuarit ia  shqipton : 

 

 

 

    DENIM   ME KUSHT    

 

 Me burg ne kohëzgjatje prej 6 (gjashte)    muaj i cili dënim nuk do te ekzekutohet ne 

afatin prej 1 (nje) viti,    nga dita e plotfuqishmërisë se këtij aktgjykimi, nëse i pandehuri  nuk 

kryen vepër te re penale, dhe  

 

    DENIM ME GJOBE   

 

Ne shume prej 400 (katërqind)  euro, të cilin dënim do ta paguaj ne xhirollogarinë e 

kësaj gjykate, ne afatin prej 15 dite pas plotfuqishmërisë se këtij aktgjykimi, e po qese dënimi 

me te holla nuk mund te paguhet  nga ana e te pandehurit ne afatin e sipërpërmendur,  i njëjti 

do te zëvendësohet me dënim burgu duke llogarite 20 euro , një dite burg qe do te thotë 20 dite 

burg. 

 

I dëmtuari M.K Lagja ... RR. ... nr....,  per kërkesën  pasurore juridike udhëzohet ne 

kontest te rregullt civil.   

 

Obligohet i pandehuri  qe  te i paguaj  të gjitha shpenzimet e procedurës penale sa ato 

bëhen ne baze te llogarisë se gjykatës, dhe   ne emër te   paushallit gjyqësor  te paguaj  shumen  

prej 20 euro, ne afat prej 15 ditësh nga dita e plotfuqishmërisë se këtij aktgjykimi nen kërcenim 

te ekzekutimit te dhunshëm. 

   

Ne zbatim te ligjit mbi mbrojtjen e viktimave te krimit te akuzuarit I caktohet  taksa  ne 

shume prej nga 30 euro te cilën është i obliguar  ta paguaj ne afat prej 15 ditesh nga dita e 

plotfuqishmërisë.  

    

A r s y e t i m 

 

Prokuroria Themelore në Prizren, ka paraqitur aktakuzën PP./II.nr.1348-10/2018 te 

datës 25.06.2018 .  ndaj te akuzuarit A.K nga  Prizreni   për shkak të veprës penale vjedhja nga 

neni 325/1 te Kodit Penal te Republikes se Kosoves.  

 

 Prokuroria Themelore ne Prizren – Departamenti i përgjithshëm përkitazi lidhur me 

aktakuzën PP./II.nr.1348-10/2018 te datës 25.06.2018 .  me te akuzuarin A.K me mbrojtësin 

av. H.S , kane hyre ne marrëveshje për pranimin e fajësisë.  

 

 Në shqyrtimin e dt.21.05.2019 i mbajtur ne këtë çështje penale përkitazi për 

marrëveshjen e cekur me lartë gjykata bazuar ne nenin 233 te KPP-së, ka vlerësuar 

marrëveshjen mbi pranimin e fajësisë e ka dëgjuar te akuzuarin ne prezencën e mbrojtësit te tij 

, dhe ka konstatuar se pranimi është bere vullnetarisht nga ana e te akuzuarit  pas konsultimeve 

te mjaftueshme me mbrojtësin e tij.   

Gjyqtari gjykues konstaton se janë përmbushur të gjitha kushtet e parapara ligjore 

konform nenit 233 paragrafi 18 i KPP-së, andaj ka pranuar marrëveshjen mbi pranimin e 

fajësisë dhe pas përfundimit të dëgjimit në seancë ka shqiptuar edhe dënimin në suazat e 

marrëveshjes në mes të palëve. 

  

 Vendimi mbi shpenzimet e procedurës penale dhe paushallit gjyqësor është marrë ne 

kuptim te nenit 450 dhe 452  të  te KPPK-se.  

 

 Vendimi mbi udhëzimin ne kontest civil u mur ne kuptim te nenit 463 par.2 te KPPK.  

   

 

 Më sa u tha më lartë u vendos si ne shqiptim të këtij aktgjykimi . 

 

 

A r s y e t i m 
 

 

 

GJYKATA THEMELORE PRIZREN  

 DEPARTAMENTI I PËRGJITHSHËM , DIVIZIONI PENAL 

 

2018:030748, 20.05.2019 

  

G j y q t a r i 

 

                                                                                             ____________________ 

 

                                                                                               Refki  Piraj 

 

KËSHILLË JURIDIKE: Kundër këtij aktgjykimi është e lejuar ankesa në afat prej 15 

(pesëmbëdhjetë) ditëve nga koha e pranimit të të njëjtit, Gjykatës së Apelit në Prishtinë, 

nëpërmjet kësaj Gjykate Themelore. 

 

 

 

 

 

 

 

 

 

 

 

 

 

 

 


